
Маhы то5о кэрдэбит?

Сыала: тулалыыр эйгэбитигэр мастан оноhуллубут араас туттар малы-салы, о5олору кытта 
тэннэ интеллект - карта (автор Тони Бьюзен) нөнүө билиилэрин ханатыы, сааhылаан кэпсиир 
дьо5урдарын сайыннарыы.

Соруктар:

1. Мас киhи оло5ор саамай туhалаах, мастан араас элбэх туттар тэрили онороллорун 
быьаарыы (дьиэ, иhит, остуол, олоппос, орон, оонньуур, кумаа5ы уо.да.а.

2. Мас тутулун кытта билиhиннэрии: ыйааьына чэпчэки, сылааhы тутар, бө5ө уhун 
үйэлээх, ууга тимирбэт (опыт оноруу)

3. Айыл5а5а, үүнэн турар үүнээйилэргэ харыстабыллаах сыhыанна иитии. Мас киhи оло5ор 
улахан суолталаа5ын быhаарыы.

4. Мастан чочуллан тахсыбыт араас омук кэрэ оноhуктарын харыстыырга, бэйэ омук 
оноhугунан киэн туттууну инэрии.

Иитээччи эрдэ бөлөх иhин бэлэмниир: мастан оноhуллубут туттар тэриллэр, 
оонньуурдар, иhиттэр (чороон, кытыйа, ыа5айа) сувенирдар.

2. Сурун чааhа. 

- О5олор, бу маллаах иhиттэн биирдии малы ылабыт, коробут уонна туохтан оноhуллубутун 
туохха туттарбытын быhаарабыт (бары мастан оноhуллубут маллар)

 - Айаал, көрдөр эрэ, эн тугу ыллын кэпсээ (о5о тутан-хабан көрөн тугу билэрин кэпсиир)
 - Махтал о5олор! Бары олус кыhаллан тугу билэргитин кэпсээтигит. Онтон бу маллар 

бэйэ-бэйэлэригэр майгыннаспаттар, ол эрэн бары туохтан оноhуллубуттарый?
 -Бу маллар бары мастан оноhуллубуттар. 
 - Сөпкө эттигит! Онтон билигин истиэ5ин уонна көрүө5үн бу мастары хантан ылан, хайдах 

туhа5а таhааран мал-сал, туттар тэрил онороллорун (иитээччи видео, презентация, остуоруйа 
кэпсиэн сөп)
Мастан малы онорорго мас араас көрүнүн туттуохха сөп: хатын, тиит, бэс, харыйа, үөт, талах. 
Мас ыйааhына чэпчэки, сылааhы тутар, бө5ө, уhун үйэлээх ол иhин былыр-былыргыттан 
баччаанны дылы мастан араас элбэх малы онороллор.

     Опыт оноруу. (Бэлэмниибит кыра мастары, иhиттээх уу)
 - О5олор, биhиги билигин опыт онорон көрүөхпут: мас ууга тимирэр ду, суох ду? 

 - Соп!
Билигин (маллаах иhттэн) кыра мастары ылан иhиттээх ууга угабыт уонна кэтээн көрөбүт. 

О5олор санааларын истии.
      - То5о?

 - То5о диэтэр, мас уутаа5ар ыйааhына чэпчэки, ол иhин мас ууга тимирбэт уста сылдьар.

Мас оноhуктан быыстапка, былыргыттан, аныгы үйэ5э дылы.



Былыргы бала5ан иhэ, аныгы дьиэ, мала-сала.  
 О5олорго хартыынанан, былыр биhиги өбүгэлэрбит олорбут дьиэлэрэ-уоттара: бала5ан 

иhин көрдөрөн кэпсиибит (бала5ан, остуол, орон, олоппос, көмүлүөк оhо5у оттор мас, 
иhит-хомуос чороон, ыа5айа, кытыйа, ытык, хамыйах, тууйас, мас оонньуурдар о5устар, 
ынахтар). 

Онтон, билинни олоххо хайда5ый? Маhы хайдах туhанарбытын интеллект карта нөнүө 
онорон билиэххэ-көрүөххэ.

 


